
ABSTRAK 

 
Penyelidikan kajian ini merupakan salah satu usaha dalam menganalisis fungsi dan 
kepentingan elemen lagu dalam pembentukan struktur naratif filem muzikal Malaysia melalui 
filem Magika (2011). Filem muzikal Magika (2011) yang telah dinobatkan sebagai sebuah filem 
terbaik pada Festival Filem Malaysia ke -23 telah membuktikan bahawa filem muzikal 
merupakan sebuah karya yang diiktiraf yang telah mewarnai industri perfileman di Malaysia. 
Sejajar dengan itu, kajian terhadap sturktur naratif pada filem muzikal Magika dilakukan dalam 
memberi gambaran terhadap fungsi lagu filem Magika dalam menggerakkan naratif plot 
penceritaan. Tzvetan Todorov (1960) telah memperkenalkan satu model dalam pembentukan 
naratif yang paling asas yang bersifat linear storyline. Bermula dengan equilibrium, disruption, 
recognition (realisation), repair, dan restoration (new equilibrium) dalam pembentukan 
struktur naratif. Setiap satu elemen yang diwakili sebagai tindakan di dalam sebuah karya. 
Pengkaji terlebih dahulu telah menjalankan persampelan ke atas 15 buah lagu dalam filem 
Magika bagi memudahkan proses pengenalpastian jumlah lagu-lagu yang terdapat dalam 
filem muzikal Magika. Seterusnya, pendekatan model naratif Todorov dan Blake Snyder’s 15 
beats digunakan bagi mendapatkan data secara deskriptif dalam mengenalpasti struktur 
naratif secara terperinci. 5 buah lagu yang dipilih dianalisis dan dihurai melalui teks lirik 
mahupun visual berlandaskan model Conceptual Integration Network. Hasil daripada kajian 
ini, didapati kepentingan fungsi lagu dalam filem Magika bukan sebagai hiburan semata-mata, 
namun mampu menggerakkan plot naratif Magika berdasarkan adanya pertimbangan 
daripada elemen-elemen lagu. Fungsi lagu contohnya menjadi hubungan komunikatif antara 
watak-watak bagi mengembangkan keseluruhan cerita. Kajian terhadap fungsi lagu dalam 
struktur naratif filem muzikal ini diharapkan dapat dijadikan sebagai salah satu rujukan untuk 
membantu para industri perfileman dalam menghasilkan plot naratif muzikal fantasi Malaysia 
setanding dengan muzikal antarabangsa. 


